
Дар маќола дар заминаи суханронињои Президенти мамлакат Эмомалї Рањмон масъалањои 
марбут ба нашри китоб барои кўдакону наврасон дар даврони соњибистиќлолии Тољикистон 
мавриди баррасї ќарор гирифтааст. Ќайд мегардад, ки дар даврони истиќлол тавассути 
ѓамхорињои пайвастаи Пешвои миллат ба рушди фаъолияти ноширї, бахусус табъу нашри 
китобњо барои кўдакону наврасон ва тарѓибу ташвиќи китобхонї таваљљӯњи хосса зоњир карда 
шуд ва Президенти мамлакат дар мулоќотњои хеш бо зиёиёни кишвар пайваста даъват ба амал 
меоранд, ки ањли илм, шоирону нависандагон дар асарњои худ њарчи бењтару бештар њаќиќати 
воќеии њаёти љомеа, бахусус дастовардњои даврони истиќлолро воќеъабинона тасвир намуда, 
тавассути осори бадеї дар замири насли наврас эњсоси баланди ватандўстї, њисси худшиносиву 
худогоњии миллиро парвариш намоянд. Њамзамон дар маќола ишора шудааст, ки мувофиќу созгор 
намудани фаъолияти муассисањои табъу нашр ба шароит ва талаботи даврони истиќлол ќабл аз 
њама коркарди заминањои њуќуќии соњаро таќозо кард ва дар ин робита тањияву ба тасвиб 
расидани силсилаи санадњои меъёриву њуќуќї барои ба танзимдарории фаъолияти ноширї 
мусоидат намуд. Инчунин дар маќола бо истифода аз маълумоти оморї мањсулоти чопии 
нашриётњои давлатї ва хусусї дар њар як давраи таърихї мувофиќи мазмун, жанр ва теъдоди 
нашр тасниф карда шудаанд. Ба андешаи муаллиф бо дарназардошти имконоти молиявї ва 
таљњизотонии муассисањои табъу нашр бо технологияи муосири ноширї сол то сол сатњу сифати 
чопи китобњо бењтар шуд ва аз нигоњи мазмуну муњтаво, ороиши бадеию полиграфї мањсулоти 
чопии нашриёту матбаањои љумњурї мувофиќ ба талаботи стандартњои љањонї дар озмуну 
намоишњои байналмилалии китоб иштирок карда, соњиби шоњљоизаву дипломњо гаштаанд. 

 

Ключевые слова: Лидер нации, издательское дело, издательство, типография, издание, книга, 
дети, подростки, детская литература, независимость. 

В статье на основе выступлений Президента страны Эмомали Рахмона рассматриваются 
вопросы, связанные с изданием книг для детей и подростков в период независимости 
Таджикистана. Отмечается, что в период независимости, благодаря постоянной заботе Лидера 
нации, особое внимание уделялось развитию издательской деятельности, особенно изданию книг 
для детей и подростков и популяризации чтения. На встречах с интеллигенцией страны 
Президент страны постоянно призывает ученых, поэтов и писателей лучше и реалистичнее 
отражать в своих произведениях реалии общественной жизни, особенно достижения 
независимости, и посредством художественного слова воспитывать у подрастающего поколения 
чувство национального самопознания и самосознания.При этом в статье отмечается, что 
адаптация издательств к условиям и требованиям периода независимости, прежде всего, 
потребовала создания правовой базы отрасли, и в этой связи разработка и принятие серии 
нормативно-правовых актов способствовали регулированию издательской деятельности.  

Также, используя статистические данные, в статье классифицируются публикации 
государственных и частных издательств в каждый исторический период по содержанию, жанру 
и количеству публикаций. По мнению автора, с учетом финансовых возможностей и оснащения 
издательств современной издательской техникой, уровень и качество книгоиздания из года в год 

улучшались. По содержанию, художественному и полиграфическому оформлению печатная 
продукция издательств и типографий страны соответствовала требованиям международных 
стандартов и участвовала в международных книжных конкурсах и выставках, отмечена призами 
и дипломами. 

 

Key words: Leader of Nation, publishing affairs, publishing-house, printing-house, edition, book, 
children, teenagers, children`s literature, independence 

Proceeding from the President` speeches of our country Emomali Rahmon the author of the article 
dwells on the issues concerned with books publication for children and adolescents referring to the period 
of Tajik independence. It is underscored that during the relevant period thanks to the constant care of the 
Leader of Nation special attention was paid to the development of publishing activities, especially 
children`s and adolescents` books publication and reading promotion. At meetings with the intelligentsia of 
the country, the President of our country constantly calls on scientists, poets and writers to better and 
more realistically reflect in their works realities of public life, namely the achievement of independence and 
through the artistic word to educate the younger generation with a sense of national self-knowledge and 
self-awareness, upon the whole.At the same time, the article notes that publishing-houses adaptation to the 
conditions and requirements of the period of independence, first of all, required the creation of a legal 
framework for the industry and in this regard, the development and adoption of a series of legal acts 
contributed to the regulation of publishing activities.Adducing the statistical data the author of the article 
classifies the publications of public and private publishing-houses in each historical period by content, 
genre and number of publications as well.In conformity with the author`s opinion financial possibilities and 
equipping publishing-houses with modern publishing equipment and the level and quality of book 
publishing improved from year to year being taken into account as well. In terms of content, artistic and 
printing design, the printed products of the country`s publishing-houses and printing-houses met the 
requirements of international standards and participated in international book competitions and 
exhibitions awarded prizes and diplomas. 
 

Дар даврони истиќлол ба нашри китоб ва таъмини ањолї ба ѓизои маънавї, бахусус ба 
нашри осори гуногунмазмуну ба шавќу завќи кўдакону наврасон созгор тадбирњои мушаххас 
андешида шуданд. Албатта, мувофиќу созгор намудани фаъолияти муассисањои табъу нашр ба 
шароит ва талаботи даврони истиќлол ќабл аз њама коркарди заминањои њуќуќии соњаро таќозо 
намуд. Дар ин робита тањияву ба тасвиб расидани аввалин ќонун доир ба соњаи фаъолияти 
наширї, аз ќабили Ќонуни Љумњурии Тољикистон «Дар бораи табъу нашр», ки аз 27 декабри 
соли 1993 интишор ёфт, барои ба танзимдарории фаъолияти ноширї мусоидат намуд. Ин 
ќонунро ќонуни нав тањти унвони «Дар бораи фаъолияти ноширї ва полиграфї» аз 23 июли 
соли 2016, №1327 иваз кард. Њамзамон фаъолияти матбуоти даврї ва дигар воситањои 
ахбори оммаи кишвар тавассути Ќонуни Љумњурии Тољикистон «Дар бораи матбуот ва 
дигар воситањои ахбори омма», ки њануз 14 декабри соли 1990 ќабул гардида, ба он солњои 
1992, 1996, 1997, 1999, 2002 таѓйиру иловањо ворид шудааст, ба танзим даровард ва ин ќонун 
аз 19 марти соли 2013 тањти унвони ќаблї аз љониби Парлумони љумњурї аз нав ќабул карда 
шуд. Ин санадњои меъёриву њуќуќї имкон доданд, ки ќабл аз њама асноди коргузории 
матбааву нашриётњо тибќи талаботњои Ќонуни Љумњурии Тољикистон «Дар бораи забони 
давлатї» ба роњ монда шавад ва љињати бењтар намудани фаъолияти муассисањои табъу 
нашр ва рушди минбаъдаи онњо тадбирњои мушаххас андешида шаванд.  

Дар солњои аввали соњибистиќлолии кишвар љанги тањмилии шањрвандї ба илму маориф ва 
фарњанги миллї зарбаи љонкоњ зада, ба рушди онњо монеањои зиёд эљод кард. Дар ин бобат 
Президенти мамлакат, муњтарам Эмомалї Рањмон дар суханронии хеш дар таљлили Рўзи 
дониш, дарси сулњ ва оѓози соли нави тањсил (01.09.2016) аз љумла чунин ишора карданд: «Бояд 
гуфт, ки баъди воќеањои дањшатбори љанги тањмилии шањрвандї дар солњои навадуми асри 
гузашта маорифи мо пурра фалаљ гардида, дар минтаќањои шарќї ва љанубии кишвар биноњои 
таълимї ва инфрасохтори асосии соња ќариб ба нестї расида буд. Масалан, танњо дар водии 
Вахш садњо муассисаи таълимї хароб гардида, садњо њазор љилд китобњои дарсї ва бадеї, ки 
дар китобхонањои мактабњо нигоҳдорї мешуданд, сўзонида шуданд. Њамин гуна вазъият дар 
баъзе ноњияњои тобеи марказ низ такрор ёфта, дар натиља ба соњаи маориф, дар маљмўъ, беш аз 
як миллиард сомонї хисорот ворид карда шуд. Баъзе китобњои нимсўхтаву захмин, ки аз оташи 
сўзони љанг боќї мондаанд, то њол њамчун нишонаи нангини давраи бесарусомонињо ва 
худсўзињо нигоњдорї шуда, ба сифати сабаќи пурфољиаи даврони љанги бародаркуши 
шањрвандї муаррифї мешаванд»[6].  

Оќибатњои нохуши љанги шањрвандї ба рушди тамоми соњањои њаёти љомеа, бахусус соњањои 
илму маориф ва фарњанги кишвар таъсири манфї расонид. Аз љумла кори соњаи табъу нашри 

кишвар низ фалаљ гардид. Дар натиља њам теъдоди номгўи китобњо ва њам теъдоди нусхаи онњо 
кам шуд. Њамзамон маводи чоп ќимат шуда, ќоѓаз ва дигар мањсулоти полиграфї бо нархи 
гарон аз хориљи љумњурї ворид гаштанд. Дар баробари ин бештари таљњизоти полиграфї 
кўњнаву фарсуда шуда, ба таъмири фаврї ниёз доштанд. Аз ин рў, наќшаи нашри китобњо ба 
таъхир гузошта шуд ва баъзе матбааву нашриётњо фаъолияти худро ќатъ карданд. Масалан, 
вазъи ногувори муассисањои табъу нашр дар њисоботи Вазорати фарњанги Љумњурии 
Тољикистон дар соли 2001 чунин арзёбї шудааст: «Мутаассифона, вазъи имрўзаи матбааву 
чопхонањои љумњурї љавобгўи таќозои полиграфияи муосир набуда, маводе, ки онњо ба табъ 
мерасонанд, бозоргир нест ва талаботи муштариёнро ќонеъ намекунанд. Дастгоњу дигар 
таљњизоти полиграфии тамоми матбаањо, алалхусус, матбаањои љумњурї кўњнаву фарсуда 
шудаанд ва чандин сол аст, ки ягон дастгоњи нав ва ќисмњои эњтиётї барои онњо харидорї 
нашудааст» [11, с.46]. 

 Барои ислоњи вазъи вуљуддошта аз љониби Њукумати мамлакат як ќатор тадбирњои 
зарурї андешида шуданд. Аз љумла бо ќарорњои Њукумати Љумњурии Тољикистон аз 
07.09.2001, №425 «Барномаи давлатии рушди саноати полиграфї дар Љумњурии Тољикистон 
барои солњои 2002-2006», аз 03.06.2006, №239 «Барномаи давлатии тайёр кардани кадрњои 
соњибихтисоси соњаи фарњанг, санъат ва табъу нашр барои солњои 2007-2010», аз 02.12.2009, 
№653 «Барномаи компютерикунонии муассисањои давлатии нашриявии Љумњурии 
Тољикистон барои солњои 2010-2013», аз 28.05.2009, №307 «Барномаи татбиќи Консепсияи 
сиёсати давлатии иттилоотии Љумњурии Тољикистон» ќабул шуда, барои таќвияти 
фаъолияти муассисањои нашриявии кишвар мусоидат карданд. 

 Илова бар ин, дар даврони истиќлол тавассути ѓамхорињои пайвастаи Пешвои миллат 
ба рушди фаъолияти ноширї, бахусус табъу нашри китобњо барои кўдакону наврасон ва 
тарѓибу ташвиќи китобхонї таваљљуњи хосса зоњир карда шуд. Дар мулоќотњои хеш бо зиёиёни 
кишвар Президенти мамлакат пайваста даъват ба амал меоранд, ки ањли эљод, шоирону 
нависандагон дар асарњои худ њарчи бењтару бештар њаќиќати воќеии њаёти љомеа, бахусус 
дастовардњои даврони истиќлолро воќеабинона тасвир намуда, тавассути осори бадеї дар 
замири насли наврас эњсоси баланди ватандўстї, њисси худшиносиву худогоњии миллиро 
парвариш намоянд. Рољеъ ба ин масъала Роњбари давлат њанўз 20 марти соли 2001 њангоми 
суханронї дар мулоќот бо намояндагони зиёиёни мамлакат чунин ќайд карданд: «Имрўз барои 
хонанда асарњое лозиманд, ки арзиши Истиќлолияти давлатї, ѓояи худшиносии миллї, 
ватанпарастиву инсондўстї, мењнати њалолу зиндагии бошарофона, арзишњои миллї ва 
умумибашариро талќин намоянд.... барои кўдакон, аз љумла кўдакони то синни мактабї, китоб 
хеле кам чоп мешавад, кўдакону наврасон аз сарчашмањои маънавї мањруманд» [10]. Бо маќсади 
дастгирии молиявї соли 2002 аз хазинаи эњтиётии Президенти мамлакат барои чопи 32 адад 
китобу маљмўаи адибони муосири тољик ва асарњои бачагона 150 њазор сомонї људо гардид ва 
ин китобњо тариќи нашриёти «Адиб» ва ЉС «Матбуот» ба чоп расиданд, ки аз ин шумора 12 
номгўяш китобњои бачагона мебошанд [12,с.14]. Нигаронии Сарвари давлат аз камбуди 
китобњо барои кўдакони то синни мактабї ноширонро муваззаф гардонид, ки дар љалби 
адибону рассомон љињати тањияву омодасозї ва интишори китобњо барои ин гурўњи хонандагон 
тадбирњо андешанд. Барои таъмини эњтиёљоти ба китобдоштаи кўдакони то синни мактабї ва 
хонандагони синни хурди мактабї тўли солњои 2002-2006 аз љониби нашриётњои «Маориф ва 
фарњанг», «Адиб», «Нашриёти давлатии ба номи Рањим Љалил», «Истиќбол», «Матбуот» чунин 
асарњо: «Озода шав»-и Наримон Баќозода (5000 нусха), «Минии њамадон»-и Абдумалик Бањорї 
(500 нусха), «Искандаркўл»-и Давлати Даврон (1000 нусха), «Дасти модар»-и Шарофати Дониёр 
(500 нусха), «Афсонаи тиллонур»-и Латофат (1000 нусха), «Яккабурс»-и Убайд Раљаб (1000 
нусха), «Шоирон ва шоњон»-и Низомии Арўзии Самарќандї (1000 нусха), «Аз Бањористон»-и 
Абдурањмони Љомї (1000 нусха), «Харбузаи барги най»-и Назар Табарзода (1000 нусха), 
«Ќиссаи оњуча»-и Насрулло Тўйчизода (1000 нусха), «Парчами Тољикистон»-и Халифабобо 
Љумъазода (10000 нусха), афсонањои «Бедона ва рўбоњ» (500 нусха), «Дењќон ва хирс» (500 
нусха), «Чоњкан зери чоњ» (500 нусха), «Фариштамоњ» (10000 нусха) ва дигар китобчаву љузвањо 
ба табъ расиданд.  

Чунонки тањлил нишон дод бештари китобњо бо теъдоди аз 500 то 1000 нусха чоп шудаанд ва 
албатта бо чунин теъдод сариваќт ќонеъ намудани талаботи хонандагони бешумор ѓайриимкон 
аст. Аз як љониб, кам нашр шудани китобњо, аз љониби дигар, сари ваќт ба дасти хонанда 
нарасидани онњо ва дар ин робита фалаљ гардидани фаъолияти нуќтањои фурўши китоб боис 
гардиданд, ки ба њалли ин масоил аз љониби Њукумати љумњурї таваљљуњи хосса зоњир карда 
шавад. Аз љумла, Президенти Љумњурии Тољикистон дар суханронии хеш дар мулоќот бо 

намояндагони зиёиёни мамлакат (20.03.2004) аз вазъи ногувори савдои китоб ва ба маѓозањои 
молњои дигар табдил ёфтани дўконњои фурўши китоб изњори нигаронї карда, барои ислоњи 
вазъи баамаломада ба њамаи раисони вилоятњо ва шањру ноњияњо супориш доданд, ки дар 
давоми як сол дар маркази њар вилоят ва шањру ноњияњо як маѓозаи китобфурўшї бунёд 
намуда, ба истифода дињанд. Њамзамон Президенти мамлакат таъкид карданд, ки «Фаромўш 
набояд кард, ки миллати мо аз ќадим китобдору китобхон буд ва ин анъанаро њифз карда, бояд 
идома дињем» [8]. Дар ин робита, ба Њукумати љумњурї супориш дода шуд, ки бо маќсади 
рушди минбаъдаи воситањои ахбори умум ва таъмини мустаќилияти онњо, инчунин нашри 
рўзномаву маљаллањо, адабиёти бадеї, адабиёт барои бачагон, китобњои илмиву техникї ва 
китобњои дарсиро аз андози арзиши иловашуда озод намояд. Инчунин ба Вазорати молия 
супориш дода шуд, ки барои чопи китобњои адибону олимон дар соли љорї аз Хазинаи 
эњтиётии Президент 200 њазор сомонї људо намояд» [8,с.295]. 

Бо дарназардошти имконоти молиявї ва таљњизотонии муассисањои табъу нашр бо 
технологияи муосири ноширї сол то сол сатњу сифати чопи китобњо бењтар шуд ва аз нигоњи 
мазмуну муњтаво, ороиши бадеию полиграфї мањсулоти чопии нашриёту матбаањои љумњурї 
мувофиќ ба талаботи стандартњои љањонї дар озмуну намоишњои байналмилалии китоб 
иштирок карда, соњиби шоњљоизаву дипломњо гаштаанд. Илова бар ин, њамасола аз љониби 
Президенти мамлакат маблаѓњои муайян барои чопи китобњои адибони кишвар људо гардид, ки 
ин иќдоми наљибонаи Роњбари давлат љињати нашр намудани осори дархўри замона пайваста 
мусоидат кард. Аз љумла дар ин хусус Президенти Љумњурии Тољикистон муњтарам Эмомалї 
Рањмон дар суханронии хеш дар мулоќот бо намояндагони зиёиёни мамлакат (18.03.2005) чунин 
ќайд карданд: «Бо маќсади чопи асарњои адибону олимон аз Фонди захиравии Президент 228 
њазор сомонї, аз Буљети давлатї 600 њазор сомонї људо гардида, зиёда аз 70 номгўй китоб ба 
табъ расид. Барои фароњам овардани шароити мусоиди фаъолият барои ањли эљод ва 
густариши илму фарњанг ва адабиёт Њукумати љумњурї мунтазам тадбирњо меандешад. Аз 
љумла, барои чопи асарњои илмиву адабї имсол аз Буљети давлатї як миллион сомонї људо 
карда шудааст» [9]. Доир ба ин масъала баъд аз як сол дар мулоќоти навбатии худ бо 
намояндагони зиёиёни кишвар (18.03.2006) Президенти мамлакат таъкид карданд, ки «Солњои 
охир нашри китобњои адибон аз њисоби маблаѓњои фонди захиравии Президент бењтар шуд. Ин 
раванд дар оянда низ вусъат меёбад. Вале маблаѓњои људошударо ба манфиати адабиёт оќилона 
истифода бурдан, асарњои сазоворро интихоб ва чоп кардан аз роњбарони Иттифоќи 
нависандагон ва масъулону кормандони нашрияњо муносибати љиддї мехоњад. Имрўз майдони 
сухан барои ањли эљод фарох аст. Шумо асарњои баландѓоя эљод намоед, онњо албатта бо 
дастгирии Њукумат нашр хоњанд шуд. Эљоди асарњои пурмазмун ва таблиќкунандаи арзишњои 
волои милливу умумибашарї барои тарбияи кўдакону наврасон хеле муњим мебошад» [4,с.428]. 

Барои дар руњияи худшиносии миллї тарбия намудани насли наврас ва дар замири кўдакону 
наврасон парвариш намудани њисси баланди ватандориву ватандўстї ва гиромидошти 
арзишњои волои миллї тањияву аз љониби нашриёти «Маориф ва фарњанг» соли 2006 чоп 
шудани китобчањо тањти унвонњои «Муќаддасоти Ватан» (10000 нусха), «Рамзњои давлатии 
Љумњурии Тољикистон» (30000 нусха), «Ќањрамонони Тољикистон» (30000 нусха) хеле бамаврид 
ва сариваќтї буд.  

Ѓамхорињои пайвастаи Президенти мамлакат љињати људо намудани маблаѓњои муайян 
барои чопи асарњои адибони тољик солњои минбаъда низ идома ёфтанд. Аз љумла, «соли 2007 
баъди вохўрї бо зиёиёни мамлакат аз њисоби Фонди Президенти Љумњурии Тољикистон 250 
њазор сомонї људо карда шуд, ки бо ин маблаѓ асарњои Муъмин Ќаноат, Лоиќ Шералї, Бозор 
Собир, Ато Њамдам ва дигарон ба теъдоди зарурї чоп гардиданд ва ќисми зиёди онњо ройгон 
ба муассисањои фарњангї ва таълимии кишвар таќсим карда шуданд.  Ташаббуси Роњбари 
давлат дар ин самт солњои баъдї низ идома ёфта, аз соли 2008 то соли 2019 бо ин маќсад беш аз 
ду миллион сомонї људо гардид ва бо ин маблаѓњо њамасола китобњои адибони муосиру 
гузашта ба нашр расонда мешаванд. Ибтикори дигаре, ки Роњбари давлат ба ин маќсад амалї 
намуданд, чопи силсилаи осори ниёкон мебошад. Дар доираи ин иќдоми нек аз соли 2007 чопи 
«Ахгарони адаб» дар панљоњ љилд ба роњ монда шуд. То ба имрўз бо ин маќсад муњтарам 
Эмомалї Рањмон 1 миллиону 800 њазор сомонї људо карданд ва нашриёти «Адиб» 38 љилди ин 
силсиларо аз чоп баровард» [7].  

Дар пешгуфтори љилди якуми силсилакитоби «Ахтарони адаб», ки бевосита бо њидоят ва 
дастгирии молиявии Пешвои миллат тањияву чопи он роњандозї карда шудааст, оид ба ањамият 
ва зарурати нашри силсилаи мазкур Роњбари давлат чунин ибрози аќида намудаанд: «Адабиёти 
ѓанї, пурмўњтаво ва беш аз њазорсолаи мо барои худшиносї ва ифтихори миллї вазифаи 

муњимро метавонад иљро кунад. Ва пеш аз њама худи моро бо таърихи пурифтихорамон шинос 
намуда, сањми адибонамонро дар инкишофи тамаддуни башарї нишон медињад. Ин осори 
гаронбањо дар ганљинаи тамаддуни љањонї љойгоњи хосе дошта, барои пешрафти фарњангу 
маънавиёти халќњои дигари олам хизмати шоиста намудааст… Ба маќсади дар хидмати насли 
замони истиќлол вогузор кардани осори ниёгони бузургамон мо тасмим гирифтем, ки осори 
бењтарин ва арзишмандтарини онњоро зери унвони «Ахтарони адаб» чун ганљинаи бегазанд ва 
манбаи саршори панду њикмат ба хонандаи тољик ва ниёзмандони дигар пешкаш намоем. Ин 
кори хайр дар роњи зинда нигоњ доштану ба њаводорони адабиёти асил дастрас намудани 
шоњкорњои адабиямон амрест зарурї ва сариваќтї» [3,с.10-11]. 

 Гарчанде, ки њар љилди ин силсила бо теъдоди 5000 нусхагї чоп шудааст ва агар ин 
шумораро ба шумораи китобхонањо, ки тибќи маълумоти Вазорати фарњанги Љумњурии 
Тољикистон имрўз беш аз 6000 дар ќаламрави љумњурї фаъолият доранд таќсим кунем, пас 
маълум мегардад, ки њатто ба њар китобхона 1 нусхагї њам намерасад. Хушбахтона имрўз 
матни электронии 37 љилди силсилаи «Ахтарони адаб» тавассути сомонаи интернетии 
«https://zarowadk.ru/» пешнињод шудааст ва хоњишмандон, бахусус китобдорон метавонанд 
нусхаи электронии љилдњои мазкурро бемамоният фарокашї (скачать) намуда ба фонди 
электронии китобхонањои худ барои истифодаи минбаъда ворид созанд. Ин иќдом имкон 
медињад, ки талаботи хонандагон њам тариќи истифодаи фонди китобхонањои электронии 
анъанавї ва њам тавассути фонди китобхонањои электронии маљозї ќонеъ карда шаванд. Илова 
бар ин тавассути ин сомона имкони шинос шудан, мутолиа кардан ва фаро кашидани матни 
электронии китобњои камёбу нодир имконпазир мебошад. Масалан дар ќисми «Фолклор ва 
адабиёти бачагон»-и сомонаи мазкур матни электронии 91 китоби барои кўдакону наврасон 
таъиншуда, барои мутолиа ва фарокашї пешнињод шудааст [1].  

Пешвои муаззами миллат дар суханронии хеш дар мулоќот бо намояндагони зиёиёни 
мамлакат (19.03.2008) таъкид карданд, ки: «Бисёр мехоњам, ки силсилаи «Ахтарони адаб» 
солњои сол ба мардум хизмат кунад ва ба адабиёти мо шўњрати тоза бахшад. Бояд корро тарзе 
ба роњ монд, ки китобњои чопшуда дар анборњо бењуда нахобанд, ба ниёзмандон чи дар шањрњо, 
чи дар ноњияњо дастрас гарданд, ба марказњои тољикону форсизабонони дунё роњ ёбанд ва 
таблиѓ шаванд. Китобњое бояд ба нашр расонд, ки рисолати таърихии миллатро рўшан 
намоянд, нерўи зењниро бедор кунанд, моро ба донишандўзию љањоншиносї бихонанд, оташи 
муњаббатро ба Ватан, обу хоки поки он, рамзњои муќаддаси миллї дар дили мардум 
барафрўзанд. Хонандаи мо имрўз зиёдтар ба асарњое ниёз дорад, ки дастовардњои даврони 
истиќлолият, кору пайкори ќањрамонони сохтмонњои бузурги кишварамонро бо њаќиќатнигорї 
ва завќи баланди бадеї инъикос менамоянд. Ба хотири он, ки наслњои оянда аз корномаи 
падарону бобоёни шуљои худ ба нафъи Тољикистони соњибистиќлол огоњ бошанд, асарњои 
арзанда ва мондагор бояд офарид» [5]. Њамзамон дар ин мулоќот Роњбари давлат нисбати дар 
сатњи паст ќарор доштани сифати таълиму тарбия дар мактабњои миёнаву олї ва коста шудани 
завќи китобхонии насли наврас изњори нигаронї карда, таъкид доштанд, ки «Яке аз 
масъалањои дигари ташвишовар сол ба сол таназзул ёфтани муассисањои томактабї, аз мутолиа 
ва китобхонї дур мондани хурдсолону наврасон мебошад. Ман бори дигар таъкид мекунам, ки 
барои чун инсони комилу бомаърифат ба воя расидани наврасон мањз мутолиаи пайвастаи 
китобњои бадеї, азхуд кардани донишњои муосир, технологияњои замонавї, шиносої бо 
дастовардњои фарњангї муосидат мекунад. Аммо, мутаассифона, бисёр дўконњои фурўши 
китоб, рўзномаву маљаллањо аз байн рафтаанд. Њанўз њам масъалаи дар шањру ноњияњо ва 
марказњои серањолї кушодани дўкону маѓозањои китоб ва аз пойтахт ба вилояту шањрњо 
бурдани асарњои тозанашр пурра њал нашудааст. Бинобар ин, вазоратњои фарњанг, маориф ва 
маќомоти иљроияи мањаллии њокимияти давлатї барои боз њам зиёд кардани теъдод ва фаъол 
гардонидани маѓозањои савдои китоб, таъмини пайвастаи онњо бо китобу маљаллањои тозанашр 
бояд тадбирњо андешида, дар банди алоњидаи буљети мањаллї барои мукаммалгардонии фонди 
китобхонањо маблаѓњои махсусро људо намояд» [5]. 

Соли 2008 аз љониби нашриёти «Маориф ва фарњанг» зери силсилаи «Атфол» барои кўдакон 
ва наврасон китобњои «Чаро шамолак вазид?»-и Љўра Њошимї, «Кабўтарак»-и Олимхон 
Исматї, «Ќиссаи гулшани осебрасида»-и Мењмон Бахтї, «Озода шав»-и Наримон Баќозода, 
«Муќаддасоти Ватан»-и Наљмиддин Зайниддинов, «Рўбоњ ва асп», «Парии обї»-и Бародарон 
Гримм ва афсонањои халќии «Пирамарди хандонрў», «Рўбоње, ки љазояшро дид» бо теъдоди 
10000 нусхагї њар кадоме нашр шуданд. Њамзамон дар соли 2008 нашриёти «Ирфон» тањти 
унвони ягонаи «Саду як ѓазал» осори шоирони классик: Саъдии Шерозї, Мирзо Бедил, Њофизи 
Шерозї, Муњаммад Иќболи Лоњурї ва  Наќибхон Туѓралро бо теъдоди њар кадоме 500 нусхагї 

ба табъ расонид. Дар ин сол нашриёти «Истиќбол» бошад  љињати чопи китобчањои «Шоњасп»-
и Салими Зарафшонфар, «Ориёндухтар. Деваштич»-и Абдурофеъ Рабизода, «Ишќи аввал»-и 
Саттор Турсун њар кадоме бо теъдоди 5000 нусхагї сањм гирифт. 

Солњои 2009-2011 нашриёти «Рангинкамон» афсонањои «Бибигамбусак»; «Нахўтак», «Бузаки 
љингилапо»; «Робиаи чилгазамўй», «Каду, каду, љони каду!», «Чаро зоѓ сиёњ шуд?»-ро бо 
теъдоди њар кадоме 2000 нусхагї интишор намуд. 

Соли 2010 нашриёти «Маориф ва фарњанг» дар радифи чопи адабиёти таълимию методї ва 
илмиву оммавї љињати нашри адабиёти бадеї барои мактаббачагон низ сањм гузошт. Аз љумла 
китобњои «Бустон» ва «Гулистон»-и Саъдии Шерозї, «Мунтахаби ѓазалиёт»-и Носири Бухорої, 
«Рубоиёт»-и Умари Хайём, «Ѓазалиёт ва рубоиёт»-и Бадриддин Њилолї, «Ќобуснома»-и 
Унсурулмаолии Кайковус, «Њазору як андарз»-и Низоми Ганљавї, њикоёт ва њикматњо аз 
«Гаршоспнома»-и Асадии Тўсї, «Бањористон»-и Абдурањмони Љомї, «Панднома»-и 
Анўшервон, «Андарзнома»-и Мавлоно Љалолуддини Румї, «Мунтахаби ѓазалиёт»-и Камоли 
Њуљандї, «Сад панди Луќмони Њаким бар фарзанди арљманд», «Саволњои Анўшервони одил ва 
љавобњои Бузургмењри вазир» бо теъдоди 39000 нусха ба табъ расонид. 

Барои дастрасии њарчи бештару бењтари насли хурдсол ба осори пурѓановати адибони 
классики тољику форс аз љониби нашриёти «Адиб» солњои 2011-2013 бо бозгўйии Шоири 
халќии Тољикистон Гулназар аз силсилаи ќиссањои «Маснавии Мавлавї» 20 ќисса њар кадоме 
иборат аз 8 сањифа, ки бо расмњои рангаи љилодор ороиш ёфта, бо теъдоди 100000 нусха рўи 
чопро диданд.  

Бо маќсади иљрои Наќшаи чорабинињо љињати иљрои супоришу дастурњои Президенти 
Љумњурии Тољикистон дар вохўрї бо зиёиёни мамлакат дар солњои 2006-2010 дар хусуси њарчи 
бештар ба табъ расонидани адабиёт барои кўдакону наврасон, таъмини таълимгоњњои санъати 
мамлакат бо китоб ва адабиёти таълимии зарурї, ва бад-ин васила мусоидат ба раванди 
таълиму тарбияи бачагон, њамчунин таъмини иљрои бандњои 14, 17 боби II ва бандњои 2, 3, 6 
боби IV Наќшаи чорабинињои Барномаи давлатии «Тарбияи ватанпарастии љавонони 
Љумњурии Тољикистон барои солњои 2006-2010», ки бо ќарори Њукумати Љумњурии Тољикистон 
аз 31.10.2005, №421 тасдиќ шудааст, маљлиси њайати мушовараи Вазорати фарњанги Љумњурии 
Тољикистон ќарорро «Дар бораи таъсиси муассисаи нашриявии «Адабиёти бачагона» аз 22 
июни соли 2011, №3/3 «а» ба имзо расонид [2,с.1].  

Њамин тавр, бори нахуст дар Тољикистони соњибистиќлол бо њидояти Пешвои муаззами 
миллат Эмомалї Рањмон нашриёти махсусгардонидашуда барои чопи китобњо барои кўдакону 
наврасон таъсис ёфт ва ба фаъолият шурўъ намуд. Њамзамон тањияву татбиќи санадњои 
меъёриву њуќуќї доир ба фаъолияти ноширї барои таќвияти раванди китобчопкунии миллї 
шароити мусоид фароњам овард. Инчунин ѓамхорињои пайвастаи Президенти мамлакат дар 
самти људо намудани маблаѓњои зарурї барои нашри китобњо, аз љумла китобњо барои 
кўдакону наврасон љињати дастрасии мактаббачагон ба китобњои ниёзи хониш мусоидат кард. 

